
		Abstract

		This is Punjabi Translation of Preamble to the Constitution of Pakistan 1973. The translation work is introduced in Punjabi language as under:
دستور پاکستان 1973 دا پنجابی ترجمہ تے اودھی اہمیت 
پاکستان دے دستور دے دوسرے حصے دے باب نمبر 1 (بنیادی حقوق) دی شق نمبر 28 (زبان، تحریر تے ثقافت دی حفاظت) اے کہندی اے کہ شق 251 دے ماتحت شہریاں دا کوئی فرقہ جیدی امتیازی زبان، تحریر یا ثقافت ہووے گی اونہوں اے حق حاصل ہووے گا کہ اوہدی حفاظت وی کرے تے اونہوں ترقی وی دیوے۔ نالے قانون دے تحت اوس مقصد لئی ادارے وی قائم کرے۔
شق نمبر 31 (اسلامی طرز زندگی) دی کلاز (1) بیان کردی اے کہ اقدامات کیتے جان گے پاکستان دے مسلماناں نوں انفرادی تے اجتماعی طور تے ایس قابل بناون دے کہ او اپنیاں زندگیاں نوں ترتیب دے سکن بنیادی اصولاں دے مطابق تے اسلام دے بنیادی تصورات دے مطابق۔ نالے اے سہولتاں وی مہیا کرن جنہاں نال او ایس قابل ہو سکن کہ او قرآن پاک تے سنت دے مطابق زندگی کا مطلب سمجھ سکن۔ 
کلاز (2) اے بیان کردی اے کہ ریاست پاکستان دے مسلماناں دی بابت کوشش کرے گی:
(الف) کہ قرآن پاک تے اسلامیات دی تعلیمات نوں لازمی قرار دیوے تاکہ ہمت افزائی تے سہولت ہو جاوے عربی زبان دے سکھن لئی تے نالے حفاظت ہوجاوے صحیح تے ہوبہو چھپائی تے قرآن پاک دی اشاعت دی۔
ایسے طرح شق نمبر 37 (سماجی انصاف دے ارتقاء تے سماجی برائیاں دا خاتمہ) کہندی اے کہ ریاست دی ذمہ داری اے کہ:
(الف) ریاست خاص حفاظت نال پسماندہ جماعتاں تے علاقیاں دے تعلیمی تے معاشی مفادات دا ارتقاء کرے گی؛
(ب) ریاست ان پڑھ ھون نوں دور کرے گی تے آزاد تے لازمی ثانوی تعلیم، کٹ تو کٹ ممکن عرصہ دے دوران مہیا کرے گی؛

مزید شق نمبر 251 (قومی زبان) دی کلاز (2) کہندی اے کہ قومی زبان دی حیثیت نوں متاثر کیتے بغیر کوئی وی صوبائی اسمبلی قانون سازی دے ذریعہ ایہو جئے اقدامات تجویز کرو گی جیہڑے قومی زبان توں علاوہ اک صوبائی زبان دی تعلیم، ترقی تے اوہدے استعمال بارے ہوون گے۔

میری جم پل پنجابی اے تے میں دلوں اے چاہنداں ہاں کہ سانوں پنجابی پڑھنی وی آونی چاہی دی اے۔ ایس بارے سانہوں اپنے دستور دا پتہ ہونا چاہی دا اے کہ اسی اودھے وچ کی قرار دتا اے، کی وعدہ کیتا اے، کی وفاداری رکھنی ساڈھی ذمہ داری اے تے ساڈے بنیادی حقوق کی کی نیں۔ اک پنجابی نوں جدہوں اے پتہ لگے گا کہ اونہیں اپنی حیاتی کیویں قرآن پاک تے رسول پاک (صلی اللہ علیہ واٰلہ وسلم) دی سنت موجب گزارنی اے تے اے گل ساڈے آپس وچ اتحاد، اتفاق، محبت، مساوات، انصاف تے پوری سیاسی، معاشی تے سماجی زندگی نوں ودیک روشنائی بخشے گی تے اسیں ودھ چڑھ کے بین الاقوامی برادری وچ اپنا پورا پورا حصہ پاواں گے۔ 
ایس لئی میں دستور پاکستان 1973 دا پنجابی ترجمہ شروع کیتا اے۔ میری کاوش دی اے پہلی کڑی اے کہ دستور دے ابتدائیہ دا پنجابی ترجمہ پیش خدمت اے۔ ایس ترجمہ بارے فیصلہ تہاڈے ہتھ ہے۔ میں تے زباناں دا اک ادنیٰ جیہا طالبعلم ہاں۔ جے کوئی غلطی نظر آوے تے مینوں ضرور دسناں۔ رل مل کے پنجابی ترجمے نوں سوہنے تو سوہنا بناون دی کوشش کردے رواں گے۔ سوہنا رب تے سوہنا رسول(صلی اللہ علیہ واٰلہ وسلم) ساڈے توں راضی رہن۔ 
اے پنجابی ترجمہ کرن لگے میں اپنے سامنے دستور پاکستان 1973 دا حکومت پاکستان دا مصدقہ انگریزی ورشن پاکستان کوڈ  دی ویب سائٹ توں حاصل کیتا اے۔  
   منیر احمد مغل
14 مارچ 2020

